
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
ՀՀ կառավարության «Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի                 N 1555-Ն որոշման մեջ փոփոխություններ ու լրացումներ կատարելու մասին»                                       որոշման նախագծի վերաբերյալ
   1) Անհրաժեշտությունը` պայմանավորված է նախկին (ոչ կենսաչափական) նմուշի և կենսաչափական կողմնորոշիչներ պարունակող էլեկտրոնային անձնագրերի 2016թ. 2-րդ կիսամյակի պահանջարկի բավարարման նպատակով ֆինանսական միջոցներ նախատեսելու   հանգամանքով։ 
        2) Ընթացիկ իրավիճակը և խնդիրները.
       ՀՀ Ազգային Ժողովում 2-րդ ընթերցմամբ ընդունվել Է ««Նույնականացման քարտերի մասին» ՀՀ օրենքում փոփոխություններ և լրացումներ կատարելու մասին» ՀՀ օրենք, որի ուժի մեջ մտնելուց հետո 4-րդ հոդվածով սահմանվում է ՀՀ քաղաքացիներին, իրենց ցանկությամբ, ՀՀ կառավարության 25.12.1988թ.-ի թիվ 821 որոշմամբ նախատեսված (նախկին նմուշի) անձնագրերի տրամադրումը մինչև 2019թ. հունվարի 1-ը:

     Մինչև օրենսդրական փոփոխությունը 2014թ.-ի հունվարի 1-ից նախկին նմուշի անձնագրերը տրամադրվում էին միայն մինչև 16 տարեկան, 16-18 տարեկան զինապարտ                                    ՀՀ քաղաքացիներին, ԼՂՀ քաղաքացիներին, ինչպես նաև ՀՀ հյուպատոսական ծառայությունների միջոցով՝ արտասահմանում գտնվող ՀՀ քաղաքացիներին: Դրանով պայմանավորված 2016թ. կարիքների և 2017թ. 1-ին եռամսյակի ռեզերվի համար կնքվել էր 130.000 հատ հին նմուշի անձնագրի բլանկի ձեռքբերման պայմանագիր՝ ֆինանսավորման աղբյուր նախատեսելով ՀՀ ոստիկանության ԱՎՎ արտաբյուջետային միջոցները: Պայմանագրի գնման ժամանակացույցի համաձայն 2016թ. մայիս-հունիս ամիսներին մատակարարվել է 26.000 հատ անձնագրի բլանկ: 2016թ. հուլիսի 1-ի դրությամբ պահեստում առկա անձնագրի բլանկների մնացորդը կազմում է 4.000 հատ: Ընթացիկ տարվա հուլիս ամսին մատակարարման ենթակա 104.000 հատ բլանկները մնացորդի հետ միասին կբավարարեն մինչև ընթացիկ տարվա օգոստոս ամսվա վերջ:

          Ելնելով վերոգրյալից և հաշվի առնելով ՀՀ քաղաքացիներին անձնագրավորման գործընթացի բնականոն աշխատանքի կազմակերպման անընդհատությունը մինչև ընթացիկ տարվա ավարտը անհրաժեշտ է  ձեռք բերել 250.000 հատ ոչ կենսաչափական անձնագրի բլանկ: 
Միաժամանակ, վերոնշյալ օրենսդրական փոփոխությունը չի բացառում կենսա-չափական կողմնորոշիչներ պարունակող անձնագրերի տրամադրումը՝ ՀՀ քաղաքացիների ցանկությամբ: ՀՀ ոստիկանության ԱՎՎ պահեստում 2016թ. հուլիսի 1-ի դրությամբ կենսաչափական անձնագրերի բլանկների մնացորդը կազմում է 4.000 հատ:                              Կանխատեսվում է, որ մինչև տարեվերջ ՀՀ քաղաքացիներին տրամադրելու համար կպահանջվի ևս 20.000 հատ կենսաչափական անձնագրի բլանկ: 
Նշված քանակի բլանկների տրամադրումից ՀՀ պետական բյուջե գանձվող  պետական տուրքի գումարը կկազմի 1275.0 մլն. դրամ, որից ոչ կենսաչափական անձնագրերի բլանկների իրացումից` 775.0 մլն. դրամ, իսկ կենսաչափական կողմնորոշիչներ պարունակող անձնագրերի բլանկների իրացումից` 500.0 մլն. դրամ: 

Նշված բլանկների տպագրության համար անհրաժեշտ գումարը կազմում է 395.75 մլն. դրամ, որից ոչ կենսաչափական անձնագրերի բլանկների համար`  290.75 մլն. դրամ, իսկ կենսաչափական կողմնորոշիչներ պարունակող անձնագրերի բլանկների համար` 105.0  մլն. դրամ:
             Նախագծով նախատեսվում է  ՀՀ 2016թ. պետական բյուջեի եկամուտների և ծախսերի ավելացում միևնույն` 395.75 մլն. դրամ գումարի չափով:  
3) Կարգավորման նպատակը և բնույթը. 
        Որոշման նախագծով նախատեսվում է ապահովել ՀՀ քաղաքացիներին անձնագրերի բլանկներով՝ վճարման ենթակա գումարի հատկացումը կատարելով ի հաշիվ 2016թ.-ի 2-րդ կիսամյակում դրանց իրացումից ՀՀ պետական բյուջե փաստացի մուտքագրված պետական տուրքերի գումարների: 
4) Նախագծի մշակման գործընթացում ներգրավված ինստիտուտները և անձինք.
        Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

5) Ակնկալվող արդյունքը. 
        Նախագծի ընդունման դեպքում կապահովվի ՀՀ քաղաքացիներին տրամադրման ենթակա անձնագրերի բլանկների 2016թ. պահանջարկն ամբողջությամբ :
Հարկ է նշել նաև, որ 2017-2018թթ. բլանկների պահանջարկը կներառվի ՀՀ ոստիկանության բյուջետային հայտերում:
ՀՀ  ոստիկանություն
